                                              ԵԶՐԱԿԱՑՈՒԹՅՈՒՆ
«ՋԻԱՐՓԻ ՍԻՍԹԵՄՍ» ՓԲԸ ԿՈՂՄԻՑ ՀՀ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 17-Ի ԹԻՎ 1118-Ն ՈՐՈՇՄԱՆ ՇՐՋԱՆԱԿՆԵՐՈՒՄ ՆԵՐՄՈՒԾՄԱՆ ՄԱՔՍԱՏՈՒՐՔԻՑ ԱԶԱՏՄԱՆ ԱՐՏՈՆՈՒԹՅՈՒՆԻՑ ՕԳՏՎԵԼՈՒ ՄԱՍԻՆ ՆԵՐԿԱՅԱՑՎԱԾ ՀԱՅՏԻ ՎԵՐԱԲԵՐՅԱԼ

Ղեկավարվելով Հայաստանի Հանրապետության կառավարության 2015 թվականի սեպտեմբերի 17-ի N1118-Ն որոշմամբ և հաշվի առնելով «ՋիԱրՓի Սիսթեմս» ՓԲԸ կողմից ՀՀ կառավարության 2015 թվականի սեպտեմբերի 17-ի №1118-Ն որոշման շրջանակներում մաքսատուրքերից ազատման արտոնությունից օգտվելու մասին ներկայացված հայտն ու ՀՀ ֆինանսների նախարարությունից և ՀՀ միջազգային տնտեսական ինտեգրման և բարեփոխումների նախարարությունից ստացված կարծիքները ` «ՋիԱրՓի Սիսթեմս» փակ բաժնետիրական ընկերության կողմից գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատելու արտոնությունից օգտվելու համար ներկայացված հայտի վերաբերյալ ՀՀ էկոնոմիկայի նախարարությունը հայտնում է հետևյալը.
«ՋիԱրՓի Սիսթեմս» փակ բաժնետիրական ընկերության կողմից ներկայացվել են հետևյալ փաստաթղթերը`
1) Դիմում
2) Ներդրումային ծրագիր` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 1 ձևի
3) Տեխնոլոգիական սարքավորումների, դրանց բաղկացուցիչ ու համալրող մասերի և (կամ) հումքի ու նյութերի ցանկը և դրանց տեխնիկական բնութագիր` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 2 ձևի
4) Հայտարարություն՝ ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումները, դրանց բաղկացուցիչ ու համալրող մասերը և (կամ) հումքն ու նյութերը բացառապես Հայաստանի Հանրապետության տարածքում օգտագործելու մասին` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 3 ձևի: 

Հայաստանի Հանրապետության կառավարության 2014 թվականի մարտի 27-ի թիվ 442-Ն որոշմամբ հաստատված 2014-2025 թվականների հեռանկարային զարգացման ռազմավարական ծրագրի 168-րդ կետով արդյունաբերությունը հանդիսանում է գերակա ոլորտ: «ՋիԱրՓի Սիսթեմս» ՓԲԸ-ն գործում է շինանյութերի արտադրության բնագավառում, որն արդյունաբերության ենթաոլորտ է:
Ըստ ընկերության ներկայացված տեղեկատվության՝ ԵԱՏՄ երկրներում արտադրվող ապակե մանրաթելերը չեն համապատասխանում տեխնիկական չափանիշներին, որոնք օգտագործվում են ընկերության տեխնոլոգիական գործընթացներին: ԵԱՏՄ երկրներում արտադրվող արդյունաբերական քանակները օգտագործվում են ներքին պահանջարկի համար և բավարար չեն ընկերության ներկայացված պահանջարկը բավարարելու համար:
[bookmark: _GoBack]Ներմուծման մաքսատուրքից ազատման արտոնություն տրամադրելու դեպքում ընկերությունը նախատեսում է ստեղծել 20 նոր աշխատատեղ և թողարկել 6,5 միլիարդ ՀՀ դրամի արտադրանք, որն իրացվելու է ՀՀ տարածքում (2011-2013թթ. ընթացքում ընկերության կողմից իրականացվել է մոտ 3,1 մլրդ դրամի ներդրումներ):
Հաշվի առնելով վերոգրյալը և ամփոփելով ՀՀ ֆինանսների նախարարությունից ու ՀՀ միջազգային տնտեսական ինտեգրման և բարեփոխումների նախարարությունից ստացված կարծիքները` նպատակահարմար ենք գտնում բավարարել «ՋիԱրՓի Սիսթեմս» ՓԲԸ կողմից ներկայացված հայտը, որը համապատասխանում է ՀՀ կառավարության 2015 թվականի սեպտեմբերի 17-ի թիվ 1118-Ն որոշմամբ սահմանված պահանջներին:








